
UUM ONLINE: Maghribi, 11 Februari - UUM diwakili Naib Canselor, Prof Dato' Seri Dr Mohamed 
Mustafa Ishak telah memeterai Memorandum Persefahaman (MoU) dengan University of Hassan II 
De Casablanca, semalam. 
 
University of Hassan II De Casablanca telah diwakili Presidennya, Prof Idriss Mansouri bagi 
menandatangani MoU tersebut yang turut disaksikan Dato' Jamal Hassan, Duta Besar Malaysia ke 
Morocco. 
 
MoU itu memberi tumpuan kerjasama antara UUM dan University of Hassan II De Casablanca dalam 
pelbagai bidang khususnya Kewangan dan Perbankan Islam serta kerjasama dalam World 
Association of Business Schools in Islamic Countries (WAiBS), selain bidang penyelidikan dan 
program pertukaran pelajar. 
 
Universiti tersebut mempunyai jumlah pelajar seramai 100,000 orang dengan kedudukan di tangga 
ke-15 dalam QS African University Ranking dan di Maghribi atau Morocco di tangga ketiga. 
 
Hadir sama Dekan Pusat Pengajian Perniagaan Islam (IBS) UUM, Prof Madya Dr Asmadi Mohamed 
Naim dan Pengarah CIAC, Prof Madya Dr Mohamad Farizal Rajemi. 
 
Naib Canselor berada di Morocco bagi menghadiri Persidangan Presiden/Rektor/Naib Canselor 
Universiti-universiti Negara Islam. 

